Gdlatas 1:1 i Galatas 1:7

LIJE'E SAN PABLO

LINIL'EPOLA' LAPIMAYE
LEFOT'LEPOLTSI EAMATS'
GALACIA

1 Iya' ninPablo, nin'apdstol, epaluc Jesucristo.
Iya' laif'as xanuc' a'i calfaqui ilta'a laipenic'. A'i
ilniya calumme'e. Male laipenic'lapi'ipa Jesucristo
y LanDios cal'Ailli". Ilque LanDios imaf'i'inapa Jesus,
ipa'anapa pe lomana' limanapola'. 2 Iya' jouc'a
lapimaye nalmana' fa'a alnonilhuo'. Linil'elhuo'
imanc' unc'alpimaye nolafotlepoltsi ni petsi
tamats' Galacia. Imanc' LanDios efottepolhuo'.
3 Dniya, LanDios cal'Ailli' y }alPoujna Jesucristo
titoc'itsolhuo’, tipac'e'etsolhuo' lolpicuejma'. 4 Itque
Jesus icupoxi tima'anle. I'najtsepa lal'epa quixcay.
Tolta'a lunlu'eponga’. Aimi'iya malulijyaconga’
lixcay lopa'a li'a lamats'. Ile li'epa Jesus ma
lixpic'epa LanDios, ilque al'Ailli".

3 jLojauhuamlaicoya quitine timetsaiconle anDios!
Amén. Tokta'ati'ila'.

6 Tle lo'ipolhuo' alspaic'epa. Afule cacuec'e.
Imanc' ma quite' tolihuejyi Lataiqui' loya'apa
ite al c'a loxpic'epa LanDios. Olsingufco'me
Cristo litoc'ipolhuo’, LanDios ijoc'ipolhuo’. Itsiya
tolpo'noyi LanDios, aimolejmaleyi. Tolapejyi ocuena
cataiqui'. 7Itelolihuejpaitsiya tecui'inni: “Ocuena
cataiqui' lontu'eyacolhuo'. A'ij linca ile lecui'impa.
Ile ituca' cataiqui'. Aimi'iya munlu'eyacolhuo'.
IIne noya'apa ile “ocuena cataiqui” ma le'a
ilpic'a tepi'itsolhuo’ quixhuejma'. Tipai'iyi

Lataiqui', ite ma Litaiqui' Cristo. & Illanc' joupa
lu'ipolhuo’ Lataiqui'. Jami lu'iconatsolhuo’
ipaijma cataiqui', a'i to lijjoupa lalu'ipolhuo’, iya'
cacua: “Lacani'etsonga’ LanDios”. Tama apaluc
quema'a lu'itsolhuo' tolta'a, ma' anuli cacua:
“Tecani'etsi LanDios”. 9 Illanc' li'ipa lu'ipolhuo’
tolta'a. Itsiya camiconalhuo’. Imanc' joupa
olapenufpa mate Lataiqui'. Jami cua naitsi
tu'iconatsolhuo’ ipaijma cataiqui: Tecanila'
nulemma.

10 ITmanc', ¢te colcuayacu? ¢Te cahuela’ lan
xanuc' limetsaicola' ca'ay lipenic' LanDios? O ¢te
cahuay limetsaicola' tolta'a LanDios? ¢Te cahuay
latenicocoyacola' lan xanuc'? Cacua: Ja'ni cahuay
tetenlcocotsola' lan xanuc', cola' aica'eya lipenic'
Cristo.

11 Unc'aipimaye, ile Lataiqui' lainuya'apa jilpe,
a'l quiltaiqui' lan xanuc'. Ma tolta'a olsina'. Itsiya
cu'iconalhuo'. 12Ife lataiqui' aicalu'ic' cal xans. Ni
aicatmuc'inno. Malque Jesucristo imujpoxi, alu'ipa.

13 Imanc' olcuejpd te ts'i'ic' li'ipa lai'ejma’
ma cainihuequi lit'ejma' laif'as xanuc' judio.
Jilne litiné juaiconapa catel'mila’ lapimaye
lefot'tepola' LanDios. Cacua: Tijoutsola’ nulemma.
14 Tya' culiquila' axpela’ ilne laif'as xanuc' judio
nomana' ilniya litiné, xonca nihuejcopa lataiqui'
lalmuc'iponga'. llne linca tihuejyi to mi'eyi
laltatahuel6. Iya' xonca nihuejcopa to mi'eyi
laitatahuelod.

15 Linca, ma capa'a licu'u cai'mama', LanDios
al'huijf'epa. Lijou'ma, tama a'ijc'a laif'epa,
alpaxnepa, aljoc'ipa. 16 LanDios joupa ixina' litine
malmuc'iya te ts'i'ic' li'Hua. Ti'ila' caixina' te ts'i'ic'

lipicuejma’ itque, cuya'atsi Litaiqui' pe lomana'lan
xanuc' a'ij judio. Ixhuaitsiile litine, almuc'ipa li'Hua.
Lijoupa aicaipalaic'ola’ lan xanuc'. A'lj naitsi
cainicuis'epa. Joupa aixina' laif'eya. 17 Aicai'huac'
lilya' Jerusalén pe lomana' lapimaye, ilne ate'a
'ipola’ apoOstole. Ai'huapa tamats' Arabia. Lijou'ma
aipainanni, aicuaiyocontsi litya' Damasco.

18 Lixhuaitsi afane' camats' aif'aj'ma lilya'
Jerusalén, cahuejnta Pedro. Aixintsi. Imbamaj
maque' quitine almajntsa anuli. 19 Locuenaye lan
apostole aicaixim'mola’. Aiximpa ma le'a Jacobo,
itque tipima talPoujna. 20 Ite laininil'epolhuo' ma' al
linca. Aicafellaique. Tolta'a ixina' LanDios.

21Lijou'ma ai’hua'ma tamats' Siria, jouc'a tamats'
Cilicia. 22 Jilpe tamats' Judea lapimaye lefot'tepola’
LanDios, ilne lepenufpola’ Cristo, aicalimetsaijma.
23 Ma le'a icuej'me alnescopa iya'. Tuya'anni:
“Itque Pablo li'ipa lihuetsoquinga’, altel'minga’,
ipic'a tejac'la’ nulemma Lataiqui', ile lataiqui'
loya'apa: Totl'huaiyijnle Jesucristo. Itsiya malque
Pablo tuya'e’ Lataiqui'.”

24 Tne li'nujuaitsa lal'ipa iya, ix'najtsi'i'me
LanDios. IXimpd acueca' lo'epa ilque.

2

1 Lixhuaitsi imbamaj malpu' camats'
aitsehuona'ma Jerusalén. Alepa iya'’, Bernabé
y Tito, ilque altoc'iponga'. 2 Nij naitsi xans
nalcuxe'epa. Ma LanDios almipa: “To'’huala".
Tolta'a aitsecohuona'ma. Jilpiya Jerusalén
aixinhuo'mola’ lapimaye naimetsaicompola’
xonca lan tsila. Nu'i'mola’ te ts'i'ic' Lataiqui'
laifnuya'apa pe lomana' lan xanuc' a'ij judio,

ilne pe aimimetsaicoyi LanDios. Cacua: Lan tsila’
lapimaye limetsaicola' iya', jouc'a timetsaicole
laifnuya'apa. Ja'ni a'i locuenaye lapimaye aga
tixim'me to ninaitsi cataiqui' ile laifnuya'apa,
tetets'i'me. Tijoula' aimipammaiya laipenic'.

34 Linca jilpe Jerusalén imajm'me hualca

pe no'e'epoltsi capimaye. IIne itsuflaipa
a-ch'ixc'a. Ma le'a tehueyi te co'iya mixinyacu
te ts'i'ic' lal'ejma’. Illanc' joupa alsinyoltsi
luhualquem'monga’. Aimalcuxeconayaconga'
lataiqui' loya'apa: “Tol'etsoltsi circuncidar,
tijouta' tepenuf'molhuo’ LanDios”. IIne pe
nalahue'ecoponga’, ilpic'a alcuxe'etsonga'

lihuejconale ite lataiqui'. Ilpic'a ti'ele circuncidar
lalejmale Tito, ilque agriego. Illanc' alcuayi: “A'l.
Tole tipanenni.” 5 Aicalapenufela’ littaiqui'.
Aicalihuejcola’ ilniya ni tolta'a. ¢ Lan tsila'
lapimaye nomana' Jerusalén ailopa'a calmipa.
(Linca, tama atsila' xanuc' aicaixina' caxpaiqui'.
LanDios alsinninga' ma' anuli.) Cacua: Iniya lan
tsila' lapimaye nij tintsi calmic'. 7 Limetsaicopa.
Iximme ma tLanDios alapi'ipa laipenic’, ma to
lepi'ipa Pedro lipenic'. Iya'" pe lomana' lan
xanuc' a'jj judio cuya'e' Lataiqui' loya'apa ile
al c'a lixpic'epa LanDios. Cu'ila’ lan xanuc' pe
aiqui'eyottsi circuncidar. Pedro tu'ila’ latf'as judio,
ilne petsi joupa i'epoltsi circuncidar. 8 LanDios
epi'ipa Pedro limane, ummepa tu'itsola’ lan
xanuc' judio. Jouc'a alapi'ipa iya' laimane,
lummepa cu'itsola’ lan xanuc' pe a'ij judio. Tolta'a
ma' anuli ninc'apostole.

9Jacobo, Pedro y Juan ixim'me totta'a laltpaxnepa

LanDios, alsimpa nin'apostol, al'not'te'eponga' al c'a
calmaneiya'y Bernabé. Ilne lam fantsi ti'onlcospola'
to limule' caital, acueca'’ titoc'innila’ lapimaye, ilne
lefot'tepola' LanDios jilpe lilya' Jerusalén. Malniya
almiponga': “Ne’,imanc' tolu'iyaleta pe lomana'lan
xanuc' a'ij judio. Ilanc' lu'i'mola’ lalf'as xanuc'
judio, ilne joupa i'epoltsi circuncidar” 10 Ma
le'a almiponga', alsc'ai'iponga": “Tol'nujuaitsola’ lan
cuanuc'la, ilne pe ailopa'a quit'hueca”. Iya' tincama
tolta'alai'ejma’. Tixoqui neta catoc'ila’ ilniya.

11 Lijjou'ma, malmana' lilya' Antioquia Pedro it-
sehuo'ma jilpe. IIniya litiné iya' aitale'ma Pedro.
Nu'i'ma lijunac’. Linca tipa'a lijunac’. 12 Ma' a'i
milmana' lif'as xanuc' judio, ilne lommeyacola' Ja-
cobo, Pedro titetsoyi anuli lapimaye pe a'ij judio.
Licuaitsa lummepola' Jacobo, Pedro enaj'moxi pe
lapimaye a'ij judio. Aits'itetsocona'me. Ticua:
“Ilne lan judio ticuayi: Aimi'iya maltetsoyacu anuli
pe aiquit'eyoltsi circuncidar. ¢Te alpalaico'ma iya'
jani altetsole anuli?” 13 Pedro ixina' te ts'i'ic'
Lataiqui' loya'apa ile al c'a lixpic'epa LanDios. Ma
le'a i'epoxi to aiquixina'. Ma' anuli i'epotltsi locue-
naye capimaye judio nomana' jilpe. Bernabé
jouc'a. Liximpola' lit'ejma' icupoxi tilecole, ihue-
jpola’ ilniya.

14 Tya' aiximpola' aimihuejyi al tijca Lataiqui’'
loya'apa ile al c'a lixpic'epa LanDios. A'l tolta'a
Lataiqui'. Petsi lalafot'teyopoltsi aipalaic'opa Pe-
dro, cami: “Ima' tama unjudio aimaihuequi
lit'ejma' lof'as judio, xonca taihuequi to lapimaye
a'i judio. Itsiya, ¢te cofcuxe'ecopola’ ilne pe a'ij
judio? ¢Te comuc'ico'mola’ tihuejle lit'ejma' lun

judio?

15 *Tllanc' ninc'ijjudio tole lalmajnlita.  Linca
aicalihuequi al xujc'a to ilne pe a'ijj judio.
Ilne pe aimimetsaicoyi LanDios aimihuejyi
locuxepa. 16 Illanc' tama lihuejyi locuxepa
LanDios, ile linilijmpa Moisés, alsina' a'i tolta'a
malapenufyaconga' LanDios. Lapenuftonga'
ja'ni al'huaiyijnle Jesucristo. Toliya illanc', tama
ninc'ijjudio, jouc'a al'huaiyijmpa Jesucristo. Itsiya
alsina' LanDios lapenufinga', alsinninga' to ailopa'a
caljunac'.  Aimalnesconayacu: Iya' quihuequi
locuxepa tLanDios, tijoula' alsim'ma to ailopa'a
caijunac’. A'i. Tama lihuejyi locuxepa, LanDios
aimalsinyacu tolta'a, ni illanc' ni locuenaye lan
xanuc'.

17 °Mat'huaiyijnyi Jesucristo limetsaicoyoltsi ma'
anuli to ilniya petsi aimihuejyi locuxepa LanDios.
Limetsaicoyoltsi a'ijc'a lalpicuejma’. Tijouta',
ite calnesyacu? ¢Te Cristo almints'eponga' tolta'a
lalpicuejma'? A'l. Aimi'iya malnesyacu ilta'a. Li'ipa
joupa a'ijc'a latpicuejma’, ma'aicalsina'. 18Iya'joupa
aiximpa aimi'iya calanc'eyacoxi laipicuejma’.
Aimi'iya canesconaya: Canant'li'ma linilpa Moisés,
tijouta' LanDios alsim'ma to ailopa'a caijunac),
lapenufta. Itsiya ja'ni capi'ixoxi laipicuejma’,
ja'ni capangocona'ma quihuejcona'ma to li'ipa,
ma le'a camuj'moxi aicainenant}i ile linitpa
Moisés. 19 Li'ipa cota' canant'ti'ma jahuay 1ata1qu1
linitpa Moisés. Lijou'ma aiximpa aimi'iya
canant'liya. Male lataiqui' lacani'epa, alma'apa.
Itsiyalinca aimaf'i', LanDios lapi'ipa al ts'e laipitine.
20 Caxinyoxi joupa lapatts'ingimpa lancruz. Iya'y
Cristo lapalts'ingimponga' jilpe.  Laifnuyaicopa

a'l to li'ipa. Itsiya tipa'a al ts'e laipitine ile
lipitine Cristo. Ca'’huaiyinge li'Hua LanDios. Iique
al'nujuaispa, icupoxi tima'anle, i'najtsepa laijunac'.
21 LanDios joupa alpaxnepa totta'a. Aicatets'iya ite
al ts'e laipitine lalapi'ipa. Aicapo'noya anuli liju'.
Jani cofa' ti'i'ma lanantli'me nulemma linilpa
Moisés, ja'ni cota' tolta'a ti'i'ma ac'a latpicuejma’, ste
quicucopoxi Cristo? Cola' aiquicu'moxi.”

3

I Imanc' unc'aipimaye notmana' famats' Galacia,
ite qui'ipolhuo'? Tonl'eyi to ailopa'a colpicuejma'.
Luila', ¢naitsi nimints'epolhuo’ lolpicuejma'?
¢Naitsi lifel'mipolhuo'?  ITiniya litiné lolquimf'epa
Lataiqui', mu'innilhuo’ li'ipa Cristo, tocomma to
imanc' olsimpd ilque lepalts'ingimpa jilpe lancruz.
2 Quicuis'e'molhuo’ ma le'a anuli lataiqui', lu'ila":
Litine lolapenufpa cal Espiritu Santo, ¢te ts'i'ic'
cont'epa molapenuf'me cal Espiritu Santo? ¢Te
jani ol'huaiyijmpd Lataiqui', ile lu'impolhuo™
O ¢te olihuejpd locuxepa Moisés? 3 Lolpangopa
lolihuejpa of'huaiyijmpa cal Espiritu. Itsiya, ¢te
col'huaiyijncopoltsi coltuca' lonl'epa? ¢Te colnescopa:
“Tolta'a ti'i'ma ixhueya lalpicuejma', lapenuftonga’
LanDios”? ¢Te qui'icopolhuo’' ma tolta'atolamac'ta?

4Imanc'lolapenufpa Lataiqui' acueca' ottelcopa.
Itsiya, ¢te quipenic' ilta'a li'ipolhuo'? Ja'ni toli-
huej'me ocuena cataiqui', cola' aicoltelco'me tolta'a.
> LanDios lepi'ipolhuo' 1i'Espiritu o i'epa al cueca'
pe lolmana', ¢te conl'epa imanc'? ¢Te tonlihuej-
coyi locuxepa Moisés? O ¢tol'huaiyijnyi Lataiqui’
lu'impolhuo? 6 Linca ol'huaiyijm'me Lataiqui'
lu'impolhuo'. Tol'nujuaitsa li'ipa Abraham. “Iique

I'huaiyijmpa LanDios limipa. Tolta'a LanDios ixX-
impa ac'a xans, to ailopa'a quijunac'.”

7Tolta'a olsina' naitsi itne limetsaicopola’' LanDios
to ixanuc' Abraham, naitsi ilne lepenufpola'.
Imetsaicopola’ ma le'a ilniya lo’huaiyijmpa to
li'huaiyijmpa Abraham. 8 LanDios joupa ixina'
lo'iya. Ixina' tepenuf'mola’ lan xanuc' a'ij judio.
Tepenuf'mola’ ilne lan xanuc' nohuaiyijmpa.
Tixim'mola' to ailopa'a quiljunac’. Toliya ma
mehue'e’ mi'iya tolta'a, LanDios u'ipa Abraham
ile al c'a lo'iya. Jilpe al Paxi Linilingiya tuya'e’
limipa Abraham. Timi:

Lan xanuc' nomana' jahuay lan nacion, ja'ni
lit'ejma’ ti'onlcospa to lo'ejma’ ima’,

caxim'mola’ to loxanuc', capaxne'mola’ jouc'a.

9 Toliya alsinyi naitsi ilne nopaxneyacola' LanDios to

lipaxnepa Abraham. Abraham i'huaiyijmpa lim-

ipa LanDios, ipaxnepa. Jouc'a ilniya no'’huaiyijmpa

tipaxne'mola’ tolta'a.

10 Ttuca' lo'iyacola' ilne petsi nonespa: “Qui-
huejma lataiqui' locuxepa Moisés, toliya LanDios
alsim'ma ninc'a xans, lapenuf'ma”. Iilniya joupa
ejac'pola’. Tolta'a tuya'e' al Paxi Linilingiya ticua:
Ticuicomma tihuejcote jahuaylataiqui' linilpa jitpe

lije'e Moisés,
ni anuli aimehue'e'ma tenant'ite.
Naitsi ilque aimi'ay tolta'a, tecani'em'me.
11 Acuajmaica alsinyi, tama lihuejcoyi locuxepa
Moisés, a'i tolta'a LanDios malsinyaconga' to ailopa'a
caljunac'. Toliya tuya'e’ al Paxi Linilingiya, ticua:
Cal xans no'huaiyijmpa tulijta lipitine,
LanDios iximpa to ailopa'a quijunac', tepenufi.

12 Litaiqui' locuxepa Moisés aimuya'e: “Cal
xans no'huaiyijmpa tulijta lipitine”.  Xonca
ticua: “Ilne no'epa locuxe'epola’, ilniya linca
tulijta litpitine”. 13 Ite lalcuxe'eponga' aicalanant'i.
Tolta'a lulijpd lalacani'eyaconga'. Linca
aimalacani'eyaconga'. Cristo i'najtsepa laljunac'.
Matlque Cristo ecani'empa litine lepalts'ingimpa
lancruz. Tolta'a loya'apa al Paxi Linilingiya, ticua:
“Cal xans lojunginyacu anuli al 'ec, tecani'em'me”.

14 Cristo epi'impa laljunac', ecani'empa. Tolta'a
jahuay illanc’, ja'ni ninc'ijjudio o ja'ni a'i, ti'i'ma
lapenuf'me lalpaxneconyaconga'. Ile linescopa
LanDios mipalaic'o Abraham. Jouc'a jahuay ma'
anuli petsi nal'huaiyijmpa lapi'inga' cal Espiritu
Santo. Tolta'a joupa icupa cataiqui' lapi'itsonga'.

15 Cunc'aipimaye, itsiya ca'onlico'mola’ lan
xanuc' lit'ejma'. IIne ja'ni joupa icupa cataiqui,
tama ma le'a axanuc', ile lataiqui' tihuejco'me,
tenant'li'me. Aimi'iya miponoyacu iju'. Aimi'iya
metonc'iyacu ocuena cataiqui'. 16 LanDios
mipalaic'o Abraham icupa cataiqui'. Ile lataiqui’
tepenuf'me ilque Abraham y tihuente tocuaicoya. Al
Paxi Linilingiya aiminescola’ axpela' lihuentila'.
Tinescojma ma le'a anuli. Mipalaic'o Abraham
timi: “Ima’ lihuenthuo'...”, jilpe tipalaijma Cristo.
17 Linca, lixhuaitsi amalpuj maxnu nuxans
quimbama' camats' quipalaic'o Abraham,
LanDios u'i'ma Moisés litaiqui' locuxepa. Iya'
cacua: Tama totta'a li'ipa, lataiqui' linilpa Moisés
aimi'iya mulijya locuena lataiqui'. Ile litaiqui’
LanDios licupa, limipa Abraham, lataiqui' lepi'ipa
Abraham aimipaiya. 18 Linca, ja'ni alnesle:

“Lanantli'me locuxepa Moisés, tijoula’ LanDios
lapi'itonga' cal'huexi”, ile lalnesyacu ocuena
cataiqui', a'l litaiqui' licupa LanDios, ile limipa
Abraham. LanDios mipalaic'o Abraham aiquimic':
“Tanant'lila' laifcuxe'epo’, tijoula’ capi'i'mo’
co'huexi”. Ticua: “Joupa aicupa cataiqui,
capi'i'mo’' co’huexi”.

19 Tijoula', LanDios ja'ni joupa tolta'a icupa
cataiqui, epiipa Abraham, ¢te comicopa
Moisés locuxepa? LanDios ipic'a ti'ita' quilsina'
lan xanuc' te ts'i'ic' lo'epa, ja'ni tetenicocojma
LanDios 0 aimetentma. Toliya ipalaic'oconapa
Moisés, u'ipa ocuena cataiqui', ile locuxe'epola’
lan xanuc'. U'ipola' te lo'eyacu. Mi'huaicoyi
ticuaiyunni lihuente, matque Cristo, ma ite lataiqui’
tihuejco'me.

Male lataiqui' locuxepa LanDios lapaluc’
quema'a uya'apa. Moisés u'icona'mola’ lan
xanuc'. Fa'a li'a lamats' Moisés i'e'ma canic' to
epaluc. Epenuf'ma litaiqui' LanDios, u'icona'mola’
lan xanuc'. 20 A'i totta'a li'epa LanDios litine licupa
cataiqui'lepi'ipa Abraham. Jilpe litine aicummaic’
quepaluc. Malque LanDios, ilque quituca’, icupa
cataiqui', epi'ipa Abraham.

21 Ttsiya, ¢te calnesyacu? Lataiqui' locuxepa
LanDios jouc'a lataiqui' licupa, ile lepi'ipa
Abraham, ¢te ja'ni tifuliiyoltsi jilna'a lataiqui?
jAimalnes'me tolta'al Lataiqui' locuxepa LanDios
aimi'iya mepi'iyacola’ lan =xanuc' lilpitine
aimijouya. Ja'ni cola' tihuejconte jahuay locuxepa
LanDios, ilque tixim'mola' to ailopa'a quiljunac',
tepenufna'mola’. Aimi'iya mihuejyacu totta'a.
22 Toliya al Paxi Linilingiya tuya'e' jahuay anuli

i'epa a'ijc'a. Tocomma itats'ila’, il'huaijma
tecanitsola’ nulemma. Aimi'iya muntu'eyacoltsi.
Tolta'a ma le'a pe no'huaiyijmpa Jesucristo
tepi'im'mola’ quit'huexi, ma to loya'apa lataiqui'
licupa LanDios.

23 Ai'a ticuaihuo Jesucristo fa'a li'a lamats',
ite litaiqui' BLanDios locuxepa Moisés ti'hua
alcuxeconga'. Tocomma altats'eninga'. Al'huaicopa
LanDios almuc'itsonga' naitsi ilque Cal'huaiyijnyacu.
24 Ttsiya alsina' te ts'i'ic' lipenic' lataiqui' locuxepa
Moisés.  He lataiqui' ti'onlcospa to no'epola’
cuenna la'uhuay. Ticuxela' al c'a. Li'ipa,
tolta'a lalcuxeponga' litaiqui' LanDios locuxepa.
Aleponga' cuenna ma cat'huaijma ticuaiyunni
Cristo, al'huaiyijnle, alsintsonga' LanDios to

ailopa'a caljunac', lapenuftsonga'. Ticuaitsi
itque at'huaiyijnle. 25 Itsiya tinca al'huaiyijmpa
Jesucristo. Ailopa'a cocuena nal'eponga’

cuenna. Aimal'ontcosponga' to la'uhuay. 26 Petsi
nat'huaiyijmpa Jesucristo illanc' inaxque' catl'Ailli'
LanDios joupa altsilojponga’.

27 Jahuay imanc' petsi joupa epo'icompolhuo’,
ma' i'ipolhuo’ anuli Cristo. Jilpe litine, ite lafane
lolpijahua' olpo'nonapd anuli liju', oltatscocopa
Cristo. 28 Toliya aimolatets'i'motltsi. Aimolnes'me:
“Iya’ ninjudio, ima' ungriego”. Ni molnes'me: “Iya’
ninmozo, ima' mapoujna”. Ni: “Iya’ ninxans,
ima' ma le'a macano”. Tolta'a aimi'iya. Joupa
i'ipolhuo’ anuli. Epenufpolhuo’ itque Cristo.

29 Ja'ni Cristo epenufpolhuo’ imanc' inaxque'
Abraham. Tepi'im'molhuo' col'huexi. Tolta'a

linescopa lataiqui' licupa LanDios, ite limipa Abra-
ham.

4

1 lIya'" cacua: Lahuac'hua ai'a titojma
aimepi'inyacu li'huexi. Tama ticuxe'ma jahuay
li'hueca qui'ailli’, fahuac'hua ai'a titoj'ma ti'onlcospa
to lajmozo. 2 Timana' no'epd cuenna lahuac'hua.
[Ine ticuxe'me ahuac'hua, jouc'a ticuxe'me 1i'huexi.
Tolta'aloyaicoya ma mi'huaijma ticuaiyunnilitine
tepi'im'me quimane ticuxeta', tepenuf'ma ti'huexi.
Qui'ailli' joupa ixpic'epa te quitine mi'iya totta'a.

3 Ma' anuli totta'a li'ipola' lan xanuc' ai'a

ticuaihuo Cristo fa'a li'a lamats'. Ai'a ticuaihuo
Cristo LanDios alsimponga' to la'uhuay. Alcuxenga',

alsc'ai'inga:  “To'etsi ilta'a”, o “To'ela' iliya”.
Lanantliyi ma to mi'enni fa'a li'a lamats'"
4 Liximpa tLanDios ixhuaita al 'hora, ummepa

li'Hua, ticuaiyunni fa'a li'a lamats'. Ma to
mimajnlita la'uhuay tolta'a lipajnta ilque. Anuli
faca'no' nipo'nopa. Ipajnta ajudio. Li‘ailli

tihuejcoyi locuxepa LanDios, ilque jouc'a. > Tolta'a
li'ipa ti'majcuftsola’ liljunac' jahuay lan xanuc'
naihuejpa locuxepa bLanDios. Tijoula' LanDios
ti'i'ma limetsaico'monga’ inaxque', lapi'i'monga’
cal'huexi.

6 Imanc' ma' anuli imetsaicopolhuo' inaxque'.
Toliya jilpe lolunxajma' tipa'a cal Espiritu Santo,
itque ti'Espiritu ti'Hua LanDios. Totta'a almiyi: “Ima’
mai'Ailli”. 7Ja'ni joupa omepenufpa cal Espiritu,
ima' a'i cum-mozo. Ima' i'hua CanDios. Ja'ni ima'
i'hua tipa'a lo'huexi lapi'iyaco'. Tolta'a lixpic'epa,
lo'epa LanDios.

8 Li'ipa aimolimetsaicoyi LanDios. Imanc' toli-
huejyi ilne landiosla’. Toluyalaicoyi to ilmozo
ilniya. Ilne tama tecui'innila’ “andiosla, ailopa'a
quilpitine. 9 Itsiya tolimetsaicoyi LanDios. Xonca
cacua: LanDios timetsaicolhuo' imanc'. Itsiya, ¢te
colpai'icopa lolpicuejma'? ¢Te col'econapoltsi to lam
moz0? ¢Te colfi'ecopoltsi lataiqui' locuxepolhuo'?
¢Te colananicopa to mi'enni fa'a li'a tamats'? Jitpe
ailopa'a cotoc'iyacolhuo'. Joupa olsina' pe copa'a
al C'a Cane. 10 Tonleyi ocuena cane. Tolimet-
saicoyi litiné, lam mut'ld, cal juicol jouc'a lamats'.
Tonl'eyi cuenna ilna'a, tolananttyi. 11 Iya' cax-
huelma. Acueca' canic' ai'epa pe lolmana'. Itsiya
cacua: Aga ailopa'a quipammaic'.

12-13 Unc'aipimaye, caxa’huelhuo', camilhuo"
Imanc' tol'e'etsoltsi to iya'. Iya' joupa aipai'ipa
lai'ejma’. Itsiya aicainihuequi lil'ejma' lan xanuc'
judio. Xonca quihuequi lot'ejma' imanc'. Imanc'
ailopa'a cal'e'epa. Joupa olsina' lal'ipa jilpe pe
lolmana'. Tle al te'a laitsehuo'ma laicuaita jitpe
iya' laxtafpa. Totliya aipanemma, nu'i'molhuo’
Lataiqui'. 14Lincailniyatitiné LanDios ehuaipolhuo'.
Tama laxtafpa aicalatets'i. Aical'aic' laic’. Ac'a
juaiconapa alapenufpa, tocomma napaluc
quema'a alummepa LanDios. Tolta'a tolapenuf'me
Jesucristo. 15 Itsiya, ¢te qui'ipolhuo'?  Iiniya
litiné tixoqui cunlata alapenuf'ma. Iya' ti'hua
ca'nujuaitsilhuo’ imanc' lol'ejma'.  Juaiconapa
alsimpa cuanuc'. Tocomma tolcuayi: “Cola’
lipa'amola' lal'u', lapi'i'me Pablo”. 16 Itsiya
joupa olpai'ipoltsi lolpicuejma'. Al'e'e laic'. Ma
le'a nu'ipolhuo’ al tinca, lijoupa at'epa laic'.

17 Linca timana' jilpe nehuepd cola' tonlejmalete
anuli. Ilne a'ijc'a lilpicuejma'. Ma le'a ilpic'a tena-
jtsolhuo'. 18 Iipic'a tolihuejtsola’ ma ilniya. Linca
ja'nial c'atimuc'imolhuo’,iya’ cacua: Ne', tolihue-
jtsola'. Cacua: Cola' timuc'itsolhuo’ al c'a. Ti'hua
timuc'iconatsolhuo’ tolta'a. Cola' a'i ma le'a capa'a

iya'.

19 Unc'ainaxque’, acueca' aitelco'ma jitpe pe
lolmana'. Ma catelma cacua: “Tepenufle ile al ts'e
litpitine”. Ma tolta'a li'ipolhuo'. Itsiya catelcocojma.
Caxhuelma, cacua: “Ilne laipimaye lun Galacia
joupa epenufpad Cristo. Itsiya tocomma a'ij tinca ile
li'ipola'. Cola' almuc'iconla' acuajmaica ilne alinca
epenufpd ilque Cristo. Tijoula' aicaxhuelcoconaya
totta'a” 20 Cacua: Cola' jilpe caifpa'a. Cola'
capalaic'ocona'molhuo’ ituca’, a'i to itsiya. It-
siya linca caxhuetma. Aimi'iya caxingufyacolhuo'
lolpicuejma’'.

21 Tmanc' nolnespd: “Alcuxetsonga' lataiqui'
linitpa Moisés. Alpic'a.” Iya' quicuis'e'molhuo’
imanc': ¢Te colcueca ile lataiqui'? ¢Te olsina'
loya'apa? Tocomma aicolsina'. 22 Ite linitpa Moisés
tinescojma li'ipa Abraham. Timana' oquexi'
linaxque'. Anuli ilne qui'mama' acriada. Tipa'a
lipoujna caca'no'. Aimicuxeyoxi quituca'. Locuena
li'hua qui'mdma' apoujna, ilque ipeno Abraham.
23 Lapoujna caca'no' ma le'a LanDios ixpic'epa
titai'ma. Ilque joupa icupa cataiqui' ti'ila' tolta'a.
Locuena, ilque licriada, LanDios aiquicuc' cataiqui'.
Ma le'a itaipa.

24 Tine loquexi' lacal'no' ti'onlcospola' to ilna'a lo-
quej cataiqui' LanDios lipo'no'ipola’ lixanuc'. Agar,

ilque cal criada, ti'onlcospa to anuli ilna'a lataiqul.
Ti'onlcospa to lataiqui' LanDios lipo'no'ipola’ lix-
anuc', mimana' ilne jilpe ljuala Sinai. Ile lataiqui’
linitpa Moisés. Ilque Agar tocomma to quil'mama’
ilne petsi naihuejpd ile lataiqui'. Ilne aimihua
litmane. Aimi'iya micuxeyacottsi quittuca'. Mane
ti'onlcospola' to lam mozd. 25 Ife lijuala Sinai jilpe
tamats' Arabia tecui'inni “Agar”. Agar y Jerusalén,
ma to mipa'aitsiya fa'a li'a tamats', ti'onliyoltsi. Jilpe
Jerusalén ts'ilpenic' aimixpic'eyi quittuca' lo'eyacu.
Lataiqui' linilpa Moisés tocomma to quilpoujna.
Ite lataiqui' ticuxela' jouc'a likxanuc'. 26 Lilya'
Jerusalénlopa'alema'aituca'lo'ipa. Jilpe aimicuxe
tolta'a lataiqui' linilpa Moisés. Ile linca alpilya'.
Tocomma to cal'mama’, illanc' inaxque'.

27 Joupa i'ipa ma to loya'apa Linilingiya
lonescopa lilya' Jerusalén lopa'alema'a. Tuya'e":
Ima' mijuiqui' cacano’, ailopa'a co'hua, ijtixojla'

cometal!
Ima' tama aicoxina' te ts'i'ic' mipajnta tahuac'hua,
jtonac'la' acueca'!
tama toxinyoxi etets'impo’, joupa
eca'nicompo’, ti''ma conaxque' xonca
axpela'.
Tolta'a tolijna'ma ilque tejontiyoltsi tope'ailli'.

28 Unc'aipimaye, imanc' ti'onlcospolhuo' to ti'hua
Sara, ilque Isaac. Licupa cataiqui' LanDios, ilque
ipajnta. Lataiqui' licupa LanDios jouc'a inescopol-
huo' imanc'. Toliya i'ipolhuo’ inaxque' Abraham.
Ilque ot'ailli'.

29 Loquexi' linaxque' Abraham aimiyejmaleyi.
Anuli ilniya, cal Espiritu Santo itoc'ipola’ qui'ailli'
qui'mama'. Tolta'a itaipa qui'mama', ipajnta

Ima

quil'hua. Locuena a'i. Ma le'a ipajnta axans. Ilque

i'epa laic' lipima, ihuetsojma. Itsiya tolta'a lo'ipola’

ilniya pe cal Espiritu Santo epi'ipola’ al ts'e lilpitine.

Lilf'as xanuc', ilne pe ailopa'a totta'a lilpitine, ti'eyi

laic'. 30 ;Te co'iya? ¢Te cocuapa al Paxi Linilingiya?

Ticua:

Taipa'atsola’ tocriada jouc'a ti'hua, aimapi'‘iyacola’
to'hueca.

Lo'hueca tapiima locuena lo'hua, ilque 1li'hua
fapoujna.

31 Unc'aipimaye, ilta'a lataiqui' alnescoponga' il-

lanc'. Illanc' a'i quinaxque' ilque cal criada.

Almana' inaxque' fapoujna caca'no'.

)
1 Linca, Cristo joupa luhualnaponga',
ipic'a luyalaicole tolta'a. Toliya tolpo'nole
lolpicuejma’'. Aimolfi'econa'moltsi  litaiqui’

locuxepa Moisés. 2 Alcuec'ela’. Iya' ninPablo
camilhuo: Ja'ni ti'e'em'molhuo’ circuncidar,
jani tolcuayi: “Tolta'a lapenuf'monga’ LanDios”,
tocomma to aimot'huaiyijnyi Cristo. Itque
aimitoc'iconayacolhuo'. 3 Camicona'molhuo': Iine
petsi no'empola’ circuncidar, anuli anuli ilniya
ticuxe'ennila’ tenant'tite jahuay locuxepa Moisés.

4 Imanc' nolnespd: “Al'e'me locuxepa Moisés,
tolta'a lapenuftonga' LanDios, alsim'monga' to
ailopa'a caljunac'”, imanc' joupa olanajpoitsi
Cristo. Joupa olatets'ipd LanDios litoc'ipolhuo’,
lipaxnepolhuo'. Olatec'e'epoltsi. > Illanc' a'i
tolta'a lalnespa. Joupa al'huaiyijmpa Jesucristo,
cal Espiritu Santo altoc'inga'. Tolta'a tixoqui calata
al'huaicoyi LanDios alsintsonga' to ailopa'a caljunac',

lapenuftonga'. 6 Jani joupa lapenufponga’
Cristo ticuicomma almujtsoltsi  al'huaiyijnyi,
al'etsoltsi capic'a. Ja'ni al'emponga' circuncidar,
0 aical'enninga' circuncidar, ailopa'a co'eya.

7Li'ipa olihuejpa al c'a. Itsiya, ¢te qui'ipolhuo'?
Aimolihuejconna al Linca Cataiqui'. ¢Naitsi
nipa'nepolhuo'? 38 Ite lataiqui' lomuc'impolhuo’
a'i quitaiqui' LanDios, ilque Nijoc'ipolhuo'. 9 Tipa'a
lataiqui' loya'apa: “Tohuants'ila' tuca'a ticuxqui
cax'e, tijoula' tumfumma jahuay tax'e tolanc'enyacu
la'i”. Allinca ile lataiqui'.

10 Iya' ca'huaiyinge alPoujna tepi'itsolhuo’
lolpicuejma' alcuec'ela’ ile laifmipolhuo'. Iique
nopa'nepolhuo’, ni cua naitsi no'epa, tepi'im'me
lijunac’, titel'mim'me.

11 Ticuanni: “Pablo tu'ila' lan xanuc' ti'entsola’
circuncidar. Ticua tolta'a LanDios tepenuf'mola’.”
Aicainuya'e’ totlta'a. Jamni tolta'a laifnespa
aimalihuetsojya. Tama cuya'e: “Tol'huaiyijnle
Cristo, ilque lepalts'ingimpa jilpe lancruz”, jouc'a
cola' cuya'ala': “Tol'etsoltsi circuncidar”, ailopa'a
cal'enya. Aimalixtuc'onya. 12 Iya' cacua: Lan
xanuc' natelc'epolhuo' lolpicuejma’, ilne quiltuca'
titec'e'etsotltsi, ti'etsoltsi capu.

13 Unc'aipimaye imanc' nijoc'ipolhuo’ LanDios,
ilque joupa uhualc'epolhuo'. Aimolihuejconayacu
lif'ejma' locuenaye lan xanuc'. Linca, aimolnesyacu:
“Joupa luhualquenamma, ca'e'ma to ts'aipic'a”.
Xonca tolsintsoltsi to unc'imozo. Tolta'a tol'etsoltsi
capic'a, tot'nujUaitsoltsi. 14 Tipa'a lataiqui'loya'apa:
Ima’' to'eyoxi capic'a,
ma tolta'a to'ela' capic'a lof'as xans, naitsi

loftalecufya.

Petsi naihuejcopd ile lataiqui', ilniya linca ten-
ant'liyi jahuay locuxepa LanDios. 15 Tolpo'nole
cuenna. Ja'ni ti'hua tolfuli'iyoltsi, jami ti'hua
tolscai'eyoltsi, ma le'a tolajac'e'motltsi nulemma.

16 Iya' cacua: Tolapi'ite lane ticuxetsolhuo'
cal Espiritu Santo. Tolta'a aimolihuejyacu
lo}janajpa cottuca' lotcuerpo. 17 Ite laljanajpa caltuca'
aimi'onispa to lojanajpa cal Espiritu Santo. Ituca'
ituca' ilna'a, tocomma tifuli'iyoltsi. Tolta'a aimi'iya
mont'eyacu lolspic'eyacu. 18 Jouc'a cacua: Ja'ni cal
Espiritu Santo ti'huaj'me’elhuo’ aimi'onlcospolhuo'
to ilne pe male'a naihuejcopd locuxepa Moisés. Ile
lataiqui' aimi'iya micuxecoyacolhuo'.

19 Petsi naihuejcopa quiltuca' lojanajpa, ilne
acuajmaica timujyottsi lo'epa. Fa'a cu'ilhuo' te
ts'i'ic' ilne lo'epa:

Ilne tehueyi quilecal'no', jouc'a lacal'no'
tehueyi quilxanuc'. Ti'eyi al xujc'a, ti'eyi nixpiya,
20 Tihuejcoyi landiosla’, tilotsocoyottsi, ti'eyottsi
laic', tifuli'iyi cataiqui', acueca' tijanajyi lixcay,
tijjaic'oyoltsi lixtulepa, tehueyi quiltuca' ts'ilpic'a,
aimi'eyi anuli litpicuejma’, tenajyottsi, 21 ti'ehualeyi
laic', tima'ahualeyi, timeyoquila', ti'eyl nixpiya
juicol. Jahuay toina'a y nixpiya xonca lixcay ti'eyi.

Joupa nu'ipolhuo’ lo'iyacola' ilniya petsi tolta'a
lo'epa. Itsiya cu'icona'molhuo’, camilhuo': Petsi
tolta'a lo'epa aimitsuflaiyacu pe locuxeyopa
LanDios, ailopa'a quit'huexi jilpe.

22 Ttuca' laipammaiya lilpepajnya ilne petsi nai-
huejcopad cal Espiritu Santo. Ilne: Ti'eyoltsi
capic'a, tixoqui quileta tuyalaicoyi, cal Espiritu

Santo ti'hua tipac'e'ela’ lilpicuejma', tixnett'me,
tipalaic'oyi al c'a lilf'as xanuc'.

IIne naihuejcopa cal Espiritu Santo alinca lan
c'a xanuc'. Tenant'tyi liltaiqui' lonespa. 23 Ilne
amanxu, aimi'nof'eyoltsi, ticuxeyoltsi al c'a.

Ja'ni tolta'a lont'epa aimi'iya mecani'eyacolhuo’
lataiqui' locuxepa Moisés. 24 Ilne pe li'ipola’
i'huexi Cristo, joupa iximpoltsi epalts'ingimpola'
anuli Cristo. Tolta'a joupa imapa ile lafane
litpicuejma’, ite ituca' latentcocoya, lojanajya. 25Ja'ni
cal Espiritu Santo joupa lapi'iponga’ al ts'e lalpitine,
itsiya ti'ila' al ts'e laluyalaicoyacu lalpepajnya. Li-
huejcole cal Espiritu Santo. 26 Aimalsim'mottsi,
aimalnesco'moltsi: Illanc' xonca ninc'ic'a xanuc'.
Ja'ni alsinyoltsi tolta'a ma le'a lapi'i'moltsi coyac/,
al'e'mottsi laic'.

6

1 Unc'aipimaye, ja'ni olsimpd anuli lapima
nixpiya lo'epa, imanc' petsi onlihuejcopa
cal Espiritu Santo, tolpalaic'ole, tolmuc'iconte
al c'a cane. Tolnanc'ole. Tolpo'note cuenna
anuli anuli. Aga tehuaiyim'molhuo' jouc'a.
2 Maluyalaicoyi lapajnya tocomma altaiyi acumta
caitay. Camilhuo: Toltoc'itsoltsi. Toltac'huetsoltsi
olitay. Tolta'a alinca tont'e'me locuxe'epolhuo’
Cristo.

3 Petsi nonescopoxi: “Iya' xonca limetsaicota',
jani ilque ninaitsi xans, ma le'a tifel'miyoxi.
4 Anuli anuli timetsaicoxoxi te ts'iic' lo'epa.
Tolta'a ti'i'ma tixoc'i'moxi queta quituca' li'epa.
Ti'onli'moxi quituca’, aimi'onlicoyacoxi locuenaye.

5> Linca fa'a lapajnya anuli anuli tipa'a litaic'. Ite
quituca' titai'ma. Ocuena aimi'iya.

6 Cua naitsi mimuxejma Lataiqui' titoc'ila'
lipomxi. Ja'ni tipa'a al c'a li'hueca tepi'ila’ jouc'a.

7Imanc' cottuca' aimotfel'mi'moltsi. Ite lofapa cal
xans, mate tefot'le'ma. Aimi'iya malatets'iyacu
LanDios lixpic'epa. & Petsi no'epa lojanajpa
quilttuca' litcuerpo, tefot'le'me, tulijme ma le'a
lamaya. Tolta'a tipammaispa al cuerpo. Petsi
no'epa lojanajpa cal Espiritu Santo, ilne tefot'le'me,
tulij'me lilpitine aimijouya.

9 Aimatlsojtonga'. Ti'hua al'ele male'a al c'a. Ja'ni
aimaltafquemmonga', ticuaiyunni litine lixpic'epa
LanDios, lafotte'me, lulijme al c'a. 10 Toliya iya'
camilhuo': Itsiya tocomma to litine cafaya. Al'ete
al c'a. Attoc'itsola' jahuay lalf'as xanuc'. Xonca
altoc'itsola' lalpimaye no'huaiyijmpa Jesucristo.

11 Tolsinte laipinila! Linca atsila' itna'a quinitiiya'
caituca'.

12 Iya' aicahuay te co'iya metenicocoyacola' lan
xanuc'. Ine petsi locuxenai'ipolhuo' tol'etsoltsi
circuncidar, ilne ilpic'a tetenlcocotsola' lan xanuc'.
IIne noxc'ai'ipolhuo’ tolta'a ilpic'a tuyalaicole
al c'a, aimihuetsoquim'mola’. Ja'ni tuya'ale:
“Ma le'a tolt'huaiyijnle Jesucristo”, ilne ilsina'
tixtuc'om'mola’ lilf'as xanuc' judio. Tolta'a
ti'ninc'iyi lataiqui', tuya'ayi: “Jouc'a tonl'etsoltsi
circuncidar”. 13 Ni ilne no'epotltsi circuncidar

aimihuejcoyi jahuay locuxepa Moisés. Iine
mane ilpic'a tinesle: “jTolsinte! Ilne joupa
lihuejcoponga’ illanc' lalcuxe'epola'. Joupa

i'empola’ circuncidar. I'empola’ quilsefia jilpe
litpixic'.”  Tota'a tixoc'i'motltsi quileta. 14 Iya'

aimi'iya quixoc'iyacoxi toliya. Ma le'a tixoj'ma
neta li'epa Cristo jilpe lancruz. Iita'a li'a lamats'
jouc'a jahuay lopa'a, caxina jouc'a epalts'ingimpa
jilpe lancruz. Ma' anuli iya' lapalts'ingimpa, joupa
alma'ayompa jilpe lancruz. Lopa'a li'a lamats'
ailopa'a cal'e'eya, aicajanaca iliya.

15 Linca, ja'ni joupa i'empolhuo’ circuncidar o
aiqui'ennilhuo’ circuncidar, ¢te co'iya? Xonca
ticuicomma tepi'intsolhuo' al ts'e colpicuejma'.
16 Pe naihuejcopa ite lataiqui', tipac'e'etsola’
lilpicuejma' LanDios, tixintsola' acuanucla. Ma
ilne ti'onlcospola' to lun Israel. Iiniya al tinca ixanuc'
LanDios.

17 Lipangopa itsiya aimalsuel'micona'ma. Ma'
iya', a'i ilne locuenaye xanuc', jifa'a laicuerpo
aitaic' lainepelot'la'. Ilna'a tuya'ayi ma Jesus aiPou-
jna, ilque lummepa.

18 Cunc'aipimaye, titoc'itsolhuo' tatPoujna Je-
sucristo. Tolsingufle ilque lopaxnepolhuo’ jilpe
tolunxajma'. Tolta'a ti'ita'. Amén.

